
S C R I P T A

Auteur(s) : Coutances (chapitre cathédral)

Bénéficiaire(s) : Bernard le Bouteiller, Coutances (chanoine)

Genre d'acte : charte

Authenticité : non suspect

Datation : 1280, 19 août

Lieu d'émission : Coutances

Action juridique : notification

Langue du texte :  latin

Analyse
Le chapitre reconnaît avoir reçu du chanoine Bernard le Bouteiller quatre-vingt livres pour acheter une rente
nécessaire à la célébration de son obit. Il a donc acheté à Philippe l’Angevin, ses frères Jean et Thomas, Guillaume
le Fae et sa femme, les dîmes que ceux-ci possédaient à Bretteville-en-Saire. De son vivant, Bernard le Bouteiller
percevra le fruit de ces dîmes au marché de Montmartin-sur-Mer. Après sa mort, elles serviront à verser quarante
sous aux clercs du chœur et le reste aux chanoines et grands vicaires qui assisteront à la célébration de l’obit.

Tableau de la tradition

Éditions principales

a.   Fontanel  Julie, Le cartulaire du chapitre cathédral de Coutances, Saint-Lô, Archives départementales de la
Manche (Sources inédites sur l’histoire du département de la Manche ; 1), 2003, n° 47, p. 157-158.

Texte établi d’après a

Omnibus hec visuris et audituris, humile capitulum Constantiense, sede vacante, in Domino salutem. Notum
facimus nos habuisse et recepisse a viro venerabili et discreto Bernardo dicto Buticulario, canonico Constantiensi,
quatuor viginti libras tur. in pecunia numerata quas pro salute anime sue nobis dedit et concessit ad emendum
redditus, ad ejus anniversarium annis singulis in predicta ecclesia post ejus obitum faciendum. De qua quidem
pecunia, comparavimus, ad predictum anniversarium faciendum, a Phelippo l’Angevin primogenito, Johanne et
Thoma, ejus fratribus, Guillelmoque le Fae et ejus uxore, videlicet totam portionem integre seu partem decime
garbarum bladi ad ipsos heredesque suos pertinentem et quam ubicumque in parrochia Sancti Germani de Bretevilla
super mare juxta Cesarisburgum Constantiensis dyocesis habebant ipsi et habere poterant et debebant in feodo
laicali. Volentes eidem canonico et concedentes specialiter et expresse nos ad hoc eidem tenore presentium
obligantes quod ipse decetero annis singulis ad nundinum Montismartini, quamdiu vixerit, habeat et percipiat per
manum custodis communie nostre valorem decime predicte et fructum ejusdem vel valorem alterius redditus, si
alium de dicta pecunia emi contingeret. Nosque ad faciendum hoc sibi reddi tenemur, prout superius est expressum.
Et sic super hoc a nobis extitit ordinatum necnon quod, statim post decessum ejusdem canonici et non antea, in
predicta decima et ejus valore ad fructuum vel in alio redditu de dicta peccunia comparandum, percipiant et habeant
annis singulis in perpetuum per manum dicti communiarii minores vicarii clericique alii chori dicte ecclesie, pro
tempore qui presentes ad anniversarium servitium predicti anniversariis fuerint, videlicet quadraginta solidos tur. ;
et totum residuum canonici et majores vicarii predicte ecclesie ad servitium, prout moris est, dicti anniversarii
existentes. Et ad hec implenda et observanda bona fide obligamus nos eidem canonico et successores nostros et
volumus teneri decetero obligatos. In cujus rei testimonium presentes litteras sub sigillo nostro eidem duximus

concedendum. Datum et actum anno Domini M° CC° octogesimo, die lune post festum Assumptionis beate Marie
Virginis, in capitulo nostro generali, continuato de die in diem a die veneris precedenti, qua incepit predictum
capitulum generale.


